Caucetas
	
	A l’escòla, qu’am ua directora, Na Michat. Que la védem chic : qu’es quasi tostemps embarrada en lo son burèu. De còps que passa preus correders :
ua ombra grisa e dus plaps de color, que son las caucetas.
Qu’es la sola causa qu'espíam. Que n’a un detzenat de pars diferents : verd poma, blu tendre, rajadas, imprimidas, brodadas…
Lo matin, tanlèu arribats a l’escòla, cadun que s’interròga :
« Qu’aurà com caucetas uei ? » pr’amor las caucetas de Na Michat qu’an un secret : que vòlen díser quauquarren. Lo chepic qu’es que ne sàbem pas qué.
Au començar, que pensèvam qu’èra en rapòrt dab lo temps : jaune clar per « esclaridas en fin de jorn », gris soritz per « brumas bassas lo matin »...etc.
Mès que ns’èm apercebuts que’s metèva caucetas blancas dab pesèus mauves tau com los jorns de pluja com los jorns de gran bèth temps.
Puish, qu’am credut las caucetas qu’anoncièvan los menuts de la cantina.
Mès, n’avè pas arren a véder. Quan e’s bota las caucetas verd poma, que pòdem avéder tripa, de còps crostejat de peish e de còps uuus dab espinacs.
	Alavetz, que ns’èm dit : « Que’s diu causir las caucetas en foncion de l’umor. 
Ròse clar quan s’es livada deu bon pè ; brodadas d’eslambrics jaunes e rois quan es mau luada.  » Mès Na Michat n’a pas umors : qu’es grisa e muda com las pèiras.
Totjamèi.
Uei qu’èi descobèrt lo secret de las caucetas. Quan Na Michat es passada preu correder, aqueste matin, que pensèvi end ua auta causa.
Meilèu que de baishar lo nas entà espiar la color de las soas caucetas, qu’èi espiat dret davant :
n’èi pas fixat los sons pès mès lo son cap.
E justament, e qu’es lo secret de las soas caucetas :
Na Michat n’a pas cap.
Sonque un cohiron e lunetas.
